
ACORD DE LA MESA DEL PARLAMENT PEL QUAL S’APROVA LA VERSIÓ EN OCCITÀ (ARANÈS) DE LA LLEI 2/2018, DEL 8 DE MAIG, DE MODIFICACIÓ DE LA LLEI 13/2008, DE LA PRESIDÈNCIA DE LA GENERALITAT I DEL GOVERN

De conformitat amb el que disposen l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, la Mesa del Parlament, en la sessió tinguda el dia 22 de gener de 2019, ha aprovat la versió en occità, en varietat aranesa, de la Llei 2/2018, del 8 de maig, de modificació de la Llei 13/2008, de la presidència de la Generalitat i del Govern, aprovada pel Ple del Parlament en la sessió tinguda el dia 4 de maig de 2018 i publicada en el Butlletí Oficial del Parlament de Catalunya número 70, del 4 de maig de 2018, i en el Diari Oficial de la Generalitat de Catalunya número 7615, del 9 del maig de 2018, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya i s’hi inclogui el número i la data de la llei publicada, i també la fórmula de promulgació.

Palau del Parlament, 22 de gener de 2019


El secretari primer	El president





Eusebi Campdepadrós i Pucurull	Roger Torrent i Ramió


ACÒRD DERA MESA DETH PARLAMENT PETH QUAU S’APRÒVE ERA VERSION EN OCCITAN (ARANÉS) DERA LEI 2/2018, DETH 8 DE MAI, DE MODIFICACION DERA LEI 13/2008, DERA PRESIDÉNCIA DERA GENERALITAT E DETH GOVÈRN

De conformitat damb çò que dispòsen er article 6.5 der Estatut d’autonomia de Catalonha; er article 4 dera Lei 2/2007, deth 5 de junh, deth Diari Oficial de la Generalitat de Catalunya, e er article 7 dera Lei 35/2010, der 1 d’octobre, der occitan, aranés en Aran, era Mesa deth Parlament, ena session aguda eth dia 22 de gèr de 2019, a aprovat era version en occitan, en varietat aranesa, dera Lei 2/2018, deth 8 de mai, de modificacion dera Lei 13/2008, dera presidéncia dera Generalitat e deth Govèrn, aprovada peth Plen deth Parlament ena session aguda eth dia 4 de mai de 2018 e publicada en Butlletí Oficial del Parlament de Catalunya numèro 70, deth 4 de mai de 2018, e en Diari Oficial de la Generalitat de Catalunya numèro 7615, deth 9 de mai de 2018, eth tèxte dera quau se reprodusís de contunh, ar efècte que se publique en Diari Oficial de la Generalitat de Catalunya e s’i includisquen eth numèro e era data dera lei publicada, e tanben era formula de promulgacion.


Palai deth Parlament, 22 de gèr de 2019

Eth secretari prumèr	Eth president





Eusebi Campdepadrós i Pucurull	Roger Torrent i Ramió





[bookmark: _GoBack]Lei de modificacion dera Lei 13/2008, dera presidéncia dera Generalitat e deth Govèrn

Preambul

Es articles 67.5 e 68.3 der Estatut d’autonomia establissen qu'er estatut deth president dera Generalitat, d’un costat, e era organizacion, eth foncionament e es atribucions deth Govèrn, der aute costat, an d’èster reguladi per lei.
Es cambiaments en sistèma institucionau que definic eth títol II der Estatut deth 2006 determinèren eth besonh d’aprovar era Lei 13/2008, deth 5 de noveme, dera presidéncia dera Generalitat e deth Govèrn, que deroguèc era norma analòga anteriora, era Lei 3/1982, damb era excepcion dera regulacion transitòria deth regim d’incompatibilitats e des causes d’inelegibilitat.
Er article 6 dera nomentada Lei 13/2008 regule es mecanismes de supléncia o substitucion deth president dera Generalitat en cas d’abséncia, malautia o empediment pendent er exercici deth cargue, mès non tien en compde era possibilitat qu'aguesti supòsits se produsisquen en moment dera eleccion deth president, regulada per article 4, motiu peth quau conven introdusir ua modificacion en procediment d’eleccion que permete dar responsa a situacions analògues ad aqueres que regule er article 6 o a d’autes situacions d’impossibilitat fisica qu’empedisquen ath candidat presentar oraument eth programa de govèrn deuant eth Plen.
Per un aute costat, conven ampliar era regulacion que hè er article 35 dera utilizacion de mieis telematics entath compliment des foncions deth Govèrn e des sòns organs d’assisténcia e supòrt, damb er objectiu d’adaptar era regulacion vigenta deth foncionament des organs collegiats comprenudi en airau dera lei, d’acòrd damb era normativa europèa e damb era legislacion de regulacion deth sector public der estat.


Article 1. Modificacion der article 4

Se modifique er article 4 dera Lei 13/2008, deth 5 de noveme, dera presidéncia dera Generalitat e deth Govèrn, que demore redigit dera manèra següenta:
«Article 4. Eleccion
»1. Eth president o presidenta dera Generalitat ei elegit peth Parlament d’entre es sòns membres, segontes çò qu'establissen er Estatut, eth Reglament deth Parlament e aguesta lei.
»2. Laguens des dètz dies següenti ara constitucion dera legislatura, o laguens des dètz dies següenti ath hèt causant d’un des auti supòsits en qué correspone era eleccion, eth president o presidenta deth Parlament, un còp consultadi es representants des partits e grops politics damb representacion parlamentària, a de proposar ath Plen un candidat o candidata ara presidéncia dera Generalitat.
»3. En cas d’abséncia, malautia o empediment deth candidat o candidata ena data dera session d’investidura, eth Plen pòt autorizar, per majoria absoluda, qu'eth debat d’investidura se celèbre sense era preséncia o sense era intervencion deth candidat o candidata, qu'en aguest cas pòt presentar eth programa e sollicitar era confiança dera cramba per escrit o per quinsevolh aute miei previst peth Reglament.
»4. Eth candidat o candidata prepausat presente deuant eth Plen eth sòn programa de govèrn e sollicite era confiança dera cramba. Dempús d’un debat sus eth programa presentat, se procedís ara votacion. Entà qu'eth candidat o candidata resulte investit, a d’obtier es vòts dera majoria absoluda. Era investidura compòrte era aprobacion deth programa de govèrn.
»5. S'eth candidat o candidata non artenh era majoria absoluda, se pòt sométer, dus dies dempús, a un dusau debat e a una dusau votacion, en qué serà sufisenta era majoria simpla.
»6. S'ena dusau votacion eth candidat o candidata tanpòc non ei elegit, se tramite ua naua prepausa, segontes eth procediment regulat pes apartats 2, 3, 4 e 5, e atau successivament.
»7. Se, un còp transcorrudi dus mesi des dera prumèra votacion d’investidura, cap candidat o candidata a estat elegit, era legislatura demore dissolvuda de manèra automatica e eth president o presidenta dera Generalitat en foncions convòque de manèra immediata eleccions, que s'an de celebrar entre quaranta e seishanta dies dempús dera convocatòria.»


Article 2. Modificacion der article 35

Se higen quate naui apartats, eth 3, eth 4, eth 5 e eth 6, ar article 35 dera Lei 13/2008, damb eth tèxte següent:
«3. Eth Govèrn e era rèsta d’organs collegiadi comprenudi en airau d’aguesta lei pòden constituïr-se, convocar e celebrar sessions, adoptar acòrds e reméter actes autant de manèra presenciau coma a distància, exceptat qu'eth reglament intèrn der organ recuelhe exprèssament e excepcionaument ua disposicion en sens contrari.
»4. Enes sessions qu'es organs collegiadi celèbren a distància, es membres pòden èster en lòcs diferenti, tostemp que s’assegure per mieis electronics, consideradi tanben com ataus es telefonics e es audiovisuaus, era identitat des membres, o des persones que les substituïsquen, eth contengut des sues manifestacions e eth moment en qué aguestes se produsisquen, atau coma era interactivitat e era intercomunicacion entre eri en temps reau e era disponibilitat des mieis pendent era session. Entre d’auti, se considèren includidi entre es mieis electronics valables eth corrèu electronic, es audioconferéncies e es videoconferéncies.
»5. Çò que determine er apartat 4 ei aplicable en tot cas as deliberacions e decisions deth Govèrn damb preferéncia a çò qu'establís er article 28.2, e se compdabilize ar efècte deth quòrum autant era assisténcia presenciau coma era participacion a distància.
»6. Quan es membres deth Govèrn utilizen mieis telematics entà tractar es ahèrs e exercir es foncions que les corresponen, s’enten que non se da eth supòsit d’abséncia a qué hèn referéncia es articles 6.1, 12.1.k, 14.5, 15.4 e 20.»


Disposicion addicionau. Modificacion deth Reglament deth Parlament

Eth Parlament de Catalonha, d’acòrd damb eth principi d’autonomia parlamentària que li reconeish er article 58.1 der Estatut d’autonomia, a de hèr es modificacions deth Reglament deth Parlament que siguen de besonh, ta iniciar en termini d’un mes, entà complir es requeriments establidi per aguesta lei.


Disposicion finau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.

